N 4

stowo tydzenja

PREPITK

a) pjenjezy, kotreZ pfityknjes na pf. pintnikej dodatnje
b) suma alkoholiskich napojow, kotrez zasobu wupijes
¢) prebity, zranjeny

Prawa je wotmotwa a.

Prepitk su pjenjezy, kotreZ damy nékomu dodatnje do ruki, kiZ nas postuZuje abo nam z postuzbu pomha.
Su to stajnje hotowe pjenjezy. Kelko procentow cytkowneje sumy damy, wotwisuje wot kraja, w kotrymZ
smy, a wézo wot naseje darniwosce.

Takle méZes to tez prajic

Prepitk je cyle specielny wuraz za wéstu zastuzbu. Powsitkowniso wo zastuzbje a méznoscach zastuzby
mozemy prajic:

dochody, mzda, pfirazka, honorar, renta, dobytk

Priktady z rééneho korpusa

Wijenk wuchne méstno wobstara - nan je jemu zawésce porjadny pfepitk za to dat -, a ja buch ¢ésla.
(Beno Sotta, Statok bjez hospodarja, Budysin 1963)

Najrad3o sedZeSe nas nan wézo na kdzliku a jédzesSe z brunatomaj do Wojerec, Kamjenca, Budysina,
Rakec a Chocebuza na swinjace wiki, dokelZ désta husto dobry prepitk wot handlerjow a teZ wot stareho
Sof¢ika. (Jan Wornar, Wajchtar trubi, 2., rozsérjeny nakfad, Budysin 1975)

Z toho Casa, zo sym jako Sofer safarijowych jézbow w narodnym parku pfistajeny, mam prawidtownje
mzdu. Wot turistow déstawam teZ prepitk, kotryZ je druhdy wysi ha¢ mzda. (Terra. Geografija 7;

w nadawku RCW pretoZili Ludwig Zahrodnik, Mércin Strauch, Achim Kowar, Budysin 2007)

